
Ta wayar hoto, a Zauren Watsa Labarum Yankin Afrika, ranar 9, ga watan Janairun 2014

Grant Harris, Mai Bayar da Shawara na Musamman ga Shugaban Kasa, kuma Babban Darektan Ma’aikatan Harkokin Afrika Game da Harkokin Tsaro na Kasa, dake Fadar Shugaban Kasa, da kuma Shannon Green, Muk
addashin Babban Darektan Harkokin Kasashen Duniya, a Majalisar Harkokin Tsaro.

Mai Gabatarwa: Zauren Watsa Labarun Gwamnatin Amirka dake Yankin Afrika, na marhabin da kowa. Ina son in kuma yi marhabin da masu bugo wayar tarho, daga kowane lungu na nahiyar, da kuma wadanda suka taru
a manya da Kananan ofisoshin jakadancinmu. A yau, muna tare da Grant Harris ne, Mai Bai wa Shugaban Kasa Shawara na Musamman, kuma Babban Darektan Ma’aikatan Harkokin Afrika Game da Harkokin Tsaro na
Kasa, dake Fadar Shugaban Kasa, da kuma Shannon Green, MuKaddashin Babban Darektan Harkokin Kasashen Duniya, a Majalisar Harkokin Tsaro. Dukansu za su jawabai ne, daga Birnin Washington DC. Za mu fara ne
da jawabi daga Grant Harris. Daga bisani jawabin Shannon Green ya biyo baya, kuma za mu bude wayoyinmu, domin sauraron tambayoyi. Domin yin tambaya, to, a latsa alamar ‘star one’ a kan wayar tarho, domin shiga
sahun masu tambayar. Ana kuma iya shiga sahun, a kowane lokaci. Hirar ta yau, na nan, kuma za ta dauki minitoci 45 ne. Daga bisani kuma, in mayar da ku zuwa ga Grant Harris.

Grant Harris: Na gode kuma barkanku da yammaci. Ina godiyar da ku ka yi amfani da lokacinku, domin halartar wurin nan, a yau. Muna murnar zantawa da ku, agame da Shirin Shugaban Kasa, na Shugabancin Matasan
Afrika, YALI, kamar yadda muke kiransa, sai kuma babban sunan da kuma sanya ma sa, na Kungiyar Wakilan Shugabannin Matasan Afrika dake Birnin Washington. An Kaddamar da Kungiyar Wakilan Shugabannin
Matasan Afrika dake Birnin Washington ne, a lokacin ziyarar Shugaba Obama, zuwa Afrika. A Afrika ta Kudu, ya bude zauren taro, mai daukar shugabannin matasa, misalin 600, inda ya bayyana wannan sabon shirin da
abinda za mu tantauna, a yau.

Ina son in dan yi tsokaci game da shirin na YALI, kafin mu fada cikin manyan al’amurra, game da Kungiyar shirin ta Birnin Washington, kanta. Shugaba Obama ne ya 6ullo da Shirin Shugabancin Matasan Afrika, bias
ga KwaKKwaran tunanin cewa, dukan abinda za mu yi, da kuma abinda muke bukata, to, sai ya shafi irin abinda za mu yi, na taimaka wa shugabancin manyan-gobe, a Afrika.

Shugaban ya yi imanin cewa, dukan shugaban matasa na iya kawo wani canji, a yankinsa ko yankinta. Kuma ta wannan hanyar ce, muka fara tunanin Kiriro da Shirin na YALI, wanda ke bukatar abubuwa uku. Yana
bukatar tallafa wa basirar shugabanci da ci gaba; yana bukatar taimaka wa ‘yan kasuwa, matasa, kuma yana son agaza wa, ga hade kai da KirKiro da jerin Kungiyoyin shugabannin matasan Afrika, a kowane lungu na
yankin da kuma kowane jinsin jama’a. Wadannan sune hanyoyi uku, na wannan faffadan Shirin na Shugabancin Matasan Afrika, da ya Kunshi al’amurra dabam daban. Ya zuwa yanzu, shirin ya Kunshi al’amurra fiye da
dubu biyu, a Afrika. Ya kuma Kunshi majalisun shugabanci da kuma jadakunmu da Kananan jakadunmu, suka kakkafa, domin ci gaba da kula da wadannan shugabannin matasa, a Kasashe dabam daban. Kazalika ya Kunshi
shirye-shirye, da dama, a Kasar Amirka, inda muke KoKarin tabbatar da ganin muna sauraren matasan dake amfana da ra’ayoyin gudanar da komai, da zai taimaka wa shugabannin matasan, domin su rika bunKasa tattalin
arziki da taimakawa, wajen Karfafa ayyukan cibiyoyin mulkin demokradiya, a Kasashensu.

Kamar yadda na bayyana, babban al’amarin wannan Shirin na Shugabancin Matasan Afrika, ita ce Kungiyar Shugabancin Matasan Afrika dake Birnin Washington. Wannan wani shiri ne, da za a fara, a watan Yunin 2014.
Zai tattara shugabannin matasan Afrika har 500, daga kowane lungu na yankin, zuwa Kasar Amirka, domin shiga sahun al’amurra, a nan, inda takwarana, Shannon, zai yi jawabi dalla-dalla. Amma, maKakasudin shiga
wannan shirin, shine na Kara cudanya da hazikan shugabannin matasa. Muna iya taimaka wa, ta hannun jami’o’inmu da kolejojin dake Kasar Amirka, wajen Kara kaifin basirar shugabancin gudanar da harkokin jama’a da
kuma na kasuwanci. Muna iya taimakawa, ga koyar da matasa 100, daga cikin matasa 500, dake nan, yayinda suke a Kasar Amirka. Dukan shugabannin matasan Afrikan dake cikin wannan shirin na Kungiyar ta Birnin
‘Washington, za su iya shiga sahun taron na Birnin Washington DC, wanda zai hada har da taro da Shugaba Obama. Idan kuma suka dawo, zuwa Kasashensu, za su ci gaba da bayar da bayanai ga Kasar Amirka, na taimaka
ma su, kan al’amurransu, don ganin ba a bar komai ba, a cikin shekarun nan, da kuma ci gaba da taimaka ma su, da ba su damar da za su bayyana sabuwar basirar da suka koya, wajen gudanar da harkokin tattalin arziki da
bunKasawa da kuma inganta cibiyoyin mulkin demokradiya.

Babban manufar shigar da shugabannin matasan na Afrika, wata gagarumar manufa ce, ta Kasar Amirka, ga Afrika. Kuma tana daga cikin dabarun Kasar ta Amirka, a Yankin Sahara, wadda muka gabatar kwanan nan, a
shafin yanar-gizon Fadar Gwamanti, inda Shugaba Obama, ya fayyace cewa, a dukan abinda Kasar Amirka za ta yi, wajen tallafa wa ingancin tattalin arziki da Karfafa taimaka wa cibiyoyin mulkin demokradiya, da agaza
wa cin moriyar harkokin ci gaba da kuma inganta zaman lafiya da harkokin tsaro; wadanda suka zamar ma na dole, wajen tsoma shugabannin matasa, wanda kuma wani gagarumin al’amari ne, ga dukan abinda za mu yi,
na yau da kullum. Bisa ga haka ne, na ke son in miKa wannan al’amari ga takwarana, Shannon Green, wanda zai yi jawabi, filla-filla, game da Kungiyar ta Birnin Washington.

Shannon Green: Na gode, Grant, kuma zan sake nanata irin yadda muke farin cikin bugo ma na wayar da kuke yi, wannan safiyar. Mun fado cikin wani yanayin farin ciki, tare da Kungiyar Shugabancin Matasan Afrika
dake Birnin Washington, wanda kuma shine faffadan shirin na YALI. Kamar yadda Grant ya bayyana, mun shiga cikin wani sabon mataki ne, bias ga KoKarin da muke yi, na Kaddamar da hanyar shiga shirin na
Shugabancin Matasan Afrika, a shafin yanar-gizon Gwamnati, kamar wata guda da ya wuce, kuma, tuni, ake ta samun masu nuna sha’awarsu. A cikin misalin wata guda, na Kaddamar da shirin, mun samu matasa fiye da
dubu 40, daga nahiyar Afrika, da suka gabatar da bukatunsu, kuma akwai kusan dubu bakwai, da suka kammala cika takardun neman bukatun. Don haka, akwai bukata, kuma muna matuKar bukatar tabbatar da cewa, mun
yi amfani da wannan damar ta haziKan matasan na Afrika, a shirin shugabancin matasan na Afrika, amma, muna da hanyoyin gudanar da shiga Shirin na Shugabancin Matasan Afrika, dake da amfani, a wannan shirin, da
kuma dukan dalilan da za su sanya shiga shirin, a wannan shekarar.

Nan da makonni biyu, watau 27 ga watan Janairu, za a bude shafin na yanar-gizo. Za a kuma yi hira da duk wani matashin dake da takardar bukata mai ma’ana, a kowane ofishin jakadancinmu, dake Afrika, a cikin watan
Fabrairu. Za a kuma san duk wata shawarar da aka yanke, a farkon watan Afrilun 2014. Dangane da abubuwan da ake bukata kuma, game da takardar bukatar, muna son masu nema da shekarunsu suka tasamma 35 daga
25, kodayake, kada su kasa shekaru 25, koda sun kasance na musamman ne, sun kuma cika dukan sharuddan da ake bukata. Dole mai bukata, ya kasance ya jin harshen Turanci, domin, kamar yadda Grant ya bayyana,
Kungiyar ta Birnin Washington, za ta hanzarta kai su a manyan jami’o’i da kolejoji ne, na Kasar Amirka, kuma wadanda za a ganan da su, a jami’0’in, za su yi karatu da harshen Turanci ne. Bugu da Kari, za su samu
damar da za su yi cudanya da manyan mutanen da suka shahara a kamfanoni da Kungiyoyin jama’a da kuma gwamnati, inda komai za a yi a cikin harshen Turanci. Ba dole sai suna da takardun shaidar zama ko kasancewa
‘yan Kasar Amirka ba. Dole su nuna basirar KwakKwaran shugabancin da muke son gani, da har suka kawo wani canji, ga al’ummarsu da Kungiyoyinsu da kuma cibiyoyinsu. Kuma, dole, su kasance suna tunanin Afrika, a
zukatansu, wanda da zarar sun dawo, bayan kammala shirin, a Kasar Amirka, za su nuna, domin daya daga cikin dalilan wannan shirin, ba wai na kashe kudade kan kowa ba ne, a cikin wadannan matasan 500, sai don su
taimaka, wajen gina wata da’ira ta shugabancin matasa, a Afrika, da za su amfana da wannan shirin.

Muna da KoKari ne, na ganin an ci gajiyar wannan shirin, mai tarihi, wanda ciki har da yin irin wannan kiran, na yau. Ofisoshin jakadancinmu sun dage, wajen yayata wannan damar, tun lokacin da shugaban Kasa, ya yi
hirar azure, a Afrika ta Kudu, kamar yadda Grant ya bayyana. Kuma, a gaskiya, muna cike da farin cikin cewa, a wannan makon, kacal, fasahar shugaba, a shirin na YALI, watau Macon Phillips, wanda kuma Kwararren
tunanin ne, na Shugaba Obama, a nan Fadar Gwamnati, zai yi tattaki zuwa Afrika, kuma zai gana, kai-tsaye, da shugabannin matasa, a Kasashen Afrika da Kudu da Namibia da Zimbabwe da kuma Benin.

A gaskiya, ina son hanzarta bayyana ma ku hanyoyi uku, na zabar wadanda suka cika sharuddan bukatun. Akwai hanyoyi uku, dabam daban, kamar yadda Grant ya bayyana, inda, a gaskiya, muke Kara KoKarinmu, da na
harkokin kasuwanci da ciniki, da kuma KoKarin wadansu cibiyoyi da jami’o’in da za su dauki dawainiyar wannan shirin, wadanda ke bukatar shugabanni, daga kamfanoni, ko wadanda suka mallami harkokin
kasuwancinsu, ko wadanda ke son fara harkokin kasuwancin, a Afrika.

Na biyunsu shine jagorancin jama’a da fice kan mayar da hankali ga daliban shirin, da suka haKiKance da yi wa jama’a hidima, ta hanyar Kungiyoyi masu zaman kansu, ko na jama’a, ko kuma na agaji. Na uku kuma shine,
sanin makamar hulda da jama’a, da nuna fice, wajen tsara ‘yan Kungiya, da suka aikatu ko suke hanKoron yin aiki a dukan wani sashe na gwamnati ko yanki ko kuma wata Kungiya ta duniya, ko wata Kungiyar tunanin
jama’a, ko Kungiyar masana. Don haka, mafi yawa, wadannan hanyoyin uku, sune cibiyar dake Amirka, za ta shirya, ta kuma horar da su, bisa tsara Kungiyoyin shugabancin, dangane da gina KwaKKwarar basira, kamar
yadda Grant ya bayyana. Kuma a kowane fanni, za mu jera kafofin bayar da dama, ga masu son shiga shirin. Da wannan ne kuma, zan bukaci in bude kafofin da za a yi ma na tambaya, ko wani tsokaci.

Mai Gabatarwa: Ya yi kyau, muna godiya, Kwarai da gaske. To, kamar yadda Shannon Green ya ce, yanzu za mu fara tambayoyi, da bayar da amsoshin wayoyin da za a bugo, a yau. Ga wadanda za su yi tambaya, sai sun
bayyana suna da inda suke, amma, a tsaya ga tambayar, kadai, domin mun san akwai tambayoyi da dama, da za a yi, a yau. Tambayarmu ta farko za ta fito ne daga Ofishin Jakadancin Amirka, dake Birnin Accra, na Kasar
Ghana.

Tambaya: Sunana Edmund Smith-Asante. Ina aiki ne a jaridar Daily Graphic. Ina so ne in san ko muna da mabukata daga Kasar Ghana, kuma mutane nawa ne suka nemi a dauke su? Na gode.

Shannon Green: Mun samu takardun bukata, da dama da suka fito da Kasar ta Ghana, kuma sai dai idan mun bincika jimillar, amma, a halin yanzu, na san dai akwai su da dama. Kuma abinda ba mu mayar da hankali ba
ke nan, a kai, domin ba mu Kayyade yawan da muke bukata ba, daga kowace Kasa. A gaskiya, muna fatan za mu masu bukata daga kowace Kasar dake Afrika, amma, na san akwai Kasashen da yawan masu bukatar zai
wuce na wata Kasa, kuma ina tsammanin Kasar Ghana na daya daga cikinsu.

Mai Gabatarwa: Na gode. Tambayarmu ta gaba za ta fito ne daga Birnin Lagos, na Nijeriya.

Tambaya: Sunana Victor Asije. Ina aiki ne, a Kamfanin Dillancin Labaru na Nijeriya. Idan aka duba girman najiyar Afrika, da kuma irin shugabannin da ake bukata. Da wannan, ta yaya, muke fatan za mu raba kason, a
tsakanin Kasashen na Afrika?

Grant Harris: Tambayarka ita ce, ta yaya za mu rarraba su?
Tambaya: Eh, idan aka lura da yawan bukatun, a fadin Afrika. Ina son sanin yawan kason da za a bai wa Kasa. Mutane nawa ake sa ran bai wa, daga Nijeriya?

Grant Harris: Tabbas. Kamar yadda takwara na ya bayyana, muna fatan biyan bukatun daukacin Kungiyoyin dake Afrika. Za a gana da mutane da dama. Za a kuma zabi 500 don wannan shirin. Za su kuma kasance daga



yankin Sahara Afrika. Babu wani Kiyasin ko yawan da aka Kayyade, a kowace Kasa. Abin na gasa ne, kuma muna fatan da dama za su rubuta, kamar yadda da dama suka yi, kusan dubu 40. Jama’a sun fara gabatar da
bukatunsu, kuma muna fatan yawansu zai daru, kuma ko zai shiga gasar zaben ne.

Shannon Green: Zan iya Kara bayani kan haka? Kowane yanki zai gudanar da ganawa da jama’a, kamar yadda na bayyana, kuma za a gabatar da kon ga ki iti dake Birnin Washi domin fitar da
gwanaye. Wannan kwamitin ne, zai fayyace yawan dukan mutanen da ake bukata, da aka gabatar daga dukan Kasashen na Afrika, wanda yawansu zai kai jimlar 500, a kowane rukuni, kuma wannan bangaren ne, zai
tabbatar da irin yadda aka rarraba su, bisa jinsi-jinsi, kuma akwai kason da za a kebe wa mata da maza, kuma akwai kason irin abinda ake sha’awa. Don haka, akwai kaso dabam daban, da zai kai jimlar ta yawan mudane
500. Babu kuma wata jimlar da aka kebe domin wata Kasa. Muna dai darkake ne, kan Kungiyoyin da samar da mutanen 500.

Mai Gabatarwa: Muna tuni ga wadanda ke son bugo wayoyin, kuma suke son yin tambaya, da su matsa alamar ‘star one’, a kan akwatunan wayarsu, domin shiga sahu. Tambayarmu ta gaba, za ta fito ne daga Birnin
Luanda, na Kasar Angola.

Tambaya: Sunana Daniel Quiquexe, daga Gidan Rediyon Kasar Angola. Tambayata, kadai ita ce, ina son sanin, kuna da wata manufa ga kowace Kasar Afrika, domin shiga wannan Kungiyar ta Birnin Washington?

Grant Harris: Shirin Shugabannin Matasan Afrika ya karade daukacin yankin Sahara Afrika, kuma muna son kowace Kasa ta shiga, domin sada shugabanin matasan kowane Kasa, da taimaka wa shugabannin matasan, a
kowace Kasa. Wannan shirin, na Kungiyar Sh b in Matasan ta Birnin Washington, ta kowa ce, a yankin Saharar ta Afrika. Babu wani kaso ko wata jimla, da ake kebe wa wata Rasa. Muna neman mu fad’
ada yawan masu rubuta bukatun. Muna duba yadda za mu samu jama’a daga kowane jinsi, domin gasa za a yi, wajen zabar wadanda za su halarci shirin. Amma, babu wanda muke da shi a zuci, ko muke hasashe, ya-Allah
Angola ne, ko Nijeriya ko Ghana ko kuma wata Kasa. Shugaban matasan ne, daga kowane yanki za rubuta takardun bukatar, kuma haka shirin zai gudana.

Mai Gabatarwa: Na gode. Muna kuma da tambaya daga Birnin Kinshasa, na Jumhuriyar Demokradiyyar Kasar Congo.

Tambaya: Sunana Philemon Longonia, daga Gidan Telebijin na Groupe L’Avenir TV, dake Jumhuriyar Demokradiyyar Kasar Congo. Ina da tambayoyi biyu ne. Me Kasashen Afrika da Amirka ke tsammani, nan gaba,
game da wannan shirin na Shugaba Obama, kuma, na biyu, wadanne sharudda aka gindaya, domin yanke hukuncin bayar da gurbin Karo ilmin? Na gode.

Grant Harris: Bani da tabbacin na ji tambayar ta farko, saboda Karar wayar tarho. Na dai ji tambayar da biyu, dangane da sharuddan da za a cika. Idan kuma sauran mutane sun gane abinda tambayar ta farko ke nufi, babu
damuwa. Idan kuwa ba haka ba, to, za sake tambayar wannan bawan Allah, da sake maimaitawa.

Tambaya: Haka ne. Abinda Kasashen Afrika da Amirka ke hasashe, nan gaba, game da tunanin na Shugaba Obama? Me Afrika da Amirka ke tsammani.

Grant Harris: To. Me zai hana in dauki tambayar ta farko, sai kuma Shannon, mai yiwuwa, ya yi jawabi game da tambayar ta biyu, dangane da sharuddan. Tambaya ta farko na fahimci me zai faru, nan gaba, game da
dangantakar dake tsakanin Amirka da Afrika, yadda ta jiBinci wannan tunani, da kuma Shirin Shugabancin Matasan na Afrika, da kuma inda za mu kai, amma wannan amsar tana da saukin gaske. Mun fahimci cewa,
shugabannin matasan Afrika suna da muhimmanci ga dukan abinda muke bukata, na cimma nasarar Kawancenmu da Afrika. Tsoma hannun shugabannin matasan ya zama dole, wajen Rarfafa cibiyoyin mulkin demokrad
iya, da taimaka wa ci gaban tattalin arziki, da wadata, kazalika da inganta harkokin tsaro. Tsoma bakin shugabannin matasan shine Kahon zuciyar manufofin Kasar Amirka, a Afrika, yayinda kuma tsoma bakin ya kasance
wani abin Kauna ga Shugaba Obama. Don haka muna ganin Shirin Shugabancin Matasan na Afrika, yana da muhimmancin da zai hade kai, da kuma tallafa wa shugabannin matasan kowane jinsi, a kuma kowace Kasa. Ta
kuma wannan hanyar ne muke son mu bunKasa wannan shirin.

Muna son mu tabbatar da cewa, al’amarin ya ingantu, yadda ya kamata, kuma ya yi daidai da abinda shugabannin matasan ke bukata, wajen cimma nasara, wanda har yanzu, abinda muke ji, akai-akai daga shugabannin
matasan, a daukacin fadin yankin, bai wuce bukatar taimako ba, na bunKasa wata basira, akwai kuma bukatar hadin kai, da saduwa da sauran shugabannin matasa na Afrika, da nufin ganin mutane sun san abinda wadansu
ke yi, da kuma nufin ganin sun hade kai, da kuma ganin sun gina harkokin kasuwanci da aikin taimako, ta hanyar hade kawunan sauran da suke yin ayyuka irin na su. Bugu da Kari, akwai manyan Kungiyoyin ‘yan kasuwa
matasa, dake son KirKirowa da kuma kakkafa samar da ayyuka, da kuma bukatar taimako. Wadannan suke manyan fannoni uku, da muke ji, akai-akai, na gagarumar bukata, kuma wani fanni ne, da muke bukatar tabbatar
da ganin Kasar Amirka ta taimaka, ta kuma yi aiki da shugabannin matasan, don cimma wadannan nasarorin. Don haka, wannan shine tunanin Shirin Shugabannin Matasan na Afrika. Al’amari ne, na taimaka wa
shugabannin matasa, wajen inganta basirar shugabanci, da tallafa wa harkokin kasuwancin matasa da kuma hade kawunan shugabannin matasan na Afrika, da na saura, da kuma jama’ar Kasar Amirka. Takwarana, Shannon
na iya jawabi, filla-filla, game da sharuddan wannan al’amari, inda ya danganci Shirin Shugabancin Matasan Afrika, na Birnin Washington.

Shannon Green: To, me zai hana in fadada, al’amarin da ya shafi bambancin cancanta da kuma sharuddan, kadan? Mun yi magana, kadan, game da cancanta, da nufin jaddada cewa, dole, wadannan shugabannin, su
kasance ‘yan Kasa, kuma mazauna Rasashen wannan yanki na Saharar Afrika. A taKaice, jama’ar dake da takardun kasancewa ‘yan Kasar Amirka, ko mazauna Kasar ta Amirka, ba su cancanta ba. Muna neman shugabannin
matasan, da za su iya magana da kuma rubuta harshen Turanci, kamar yadda na yi bayani, domin tun daga tushe za su amfani ne da harshen Turancin. Muna bukatar shugabannin matasan dake da shekaru tsakanin 25 zuwa
35, a lokacin da suka rubuta wasiKun bukata, idan ba haka ba, kamar yadda na bayyana, sai dai kuma wadanda aka yi wa wata alfarmar da ba su kai shekaru 25 ba.

A bisa ga abinda muke bukata, yanzu, muna neman jami’an da suka yi fice kan harkokin shugabanci da gogewa ga harkokin gwamnati, da na kasuwanci da ciniki ko kuma hidimar jama’a. Kuma, kamar yadda na ambata,
hakika, muna has ashen wani rukuni na jami’an da, tuni, suka kafu, a kowane fanni, da wadanda, tuni, suna yi ficen da za su iya koyar da wadansu Kungiyoyi, ko cibiyoyi.

Muna neman jami’an da suka sadaukar da kawunansu ga hidimar gwamnati da kuma jama’a, da ayyukan agaji ko iyayen-giji, kamar yadda na ambata, domin babban al’amarin wannan shirin, shine, za su koyar da
abubuwan da suka koya, a Kasashensu. Muna neman jami’an dake da Kwazon yin aikin gayya, a Kungiyoyi da dama, da girmama ra’ayoyin wadansu. Kamar yadda Grant ya bayyana, babban sinadarin wannan shirin, shine
hadin kai. Har yanzu, muna neman jama’ar da suka nuna Kwazon gudanar da aiki, a Kungiyoyi da dama. Muna neman jami’an dake da kyakkyawar huldar kyautata jin dadin rayuwa da sadarwa. Muna neman jami’an da
suka yi fice ga harkokin ilmi, domin ba su fifiko, a wadansu jami’oin ilmi, duk da yake wannan ba dole ba ne. Muna neman jami’an da za su Karfafa da’a ta gari. Mun cimma irin wannan gagarumar nasarar, a bukukuwan
da muka gudanar, inda, a gaskiya, muka amfana da Kungiyoyin jami’an da suke Karfafa da’ar, su kuma koma gida, su nuna wa jama’arsu, don haka, muna neman wadanda za a yi koyi da su. A Karshe, muna neman
jami’an dake da sadaukar da kai, wajen maido da martabar Afrika da kuma amfani da basira da horon da suka koya, ta hanyar wannan shirin, domin amfani Kasashensu da jama’arsu da kuma makarantunsu.

Mai Gabatarwa: Na gode. Tambayarmu ta gaba za ta fito ne daga Birnin Dar es Salaam, na Kasar Tanzania.

Tambaya: sunana (ba aji sosai), wani tsohon dalibin (ba aji sosai), Jami’ar Aikin Noma. Tambayata, ta shafi hukumar Kasar Amirka ce, a Kasashen Afrika, bisa ga irin muhimmancin da Kawance ke haifarwa, game da ci
gaban Kasashen duniya. Yanzu, Shirin Shugabancin Matasan Afrika na hanKoron koyar da shugabannin matasan da za su dawo Afrika, don inganta albarkatun nahiyar, wajen raya matsayin rayuwar jama’ar dake nahiyar.
Yanzu, ina son in san, a yanda yankin wannan nahiyar yake, yana da gagarumar gudunmawar da zai bayar, a wannan nahiyar, wadda, idan aka yi watsi da ita, to, za a yi biris da jama’a. Yanzu, Kasar Amirka na horar da
wadannan shugabannin matasa, to, suna da wata alaKa da yankin nahiyar, wanda a Karshe da kuma bayan haka, za su dauki jama’a da muhimmanci, su kuma girmama su, a dauka tamkar su ma jama’a ne, da nan gaba, za
su rike muKamai, da dama, a gwamnatocin wadannan Kasashe, don kawo canji ga rayuwar dukan jama’a? Na gode.

Grant Harris: Zan kuma sake neman ahuwa, game da rashin kyawon wayar tarho, a wani lokacin da wuya ake fahimtar komai, amma, abinda na ji ka tambaya, shine game da irin rawar da yankin nahiyar zai taka, da
tattalin arzikin yankin, da muhimmancinsu da kuma irin yadda suke da alaKa da wannan shiri. Haka ne? To, ya yi kyau, ina farin cikin furta cewa, kuma ina tunanin kyakkyawar hanyar da za a bi, ita ce, a taKaita yin
magana, game da irin yadda muke ganin wannan shirin ke gudana, lokacin da Shugabannin Matasan Afrika ke dawowa Rasashensu, na Afrika.

Don haka, Shannon da ni, mun yi magana game da shugabannin matasa 500, da suka zo Kasar Amirka. Akwai fannoni uku, harkokin kasuwanci da ciniki da kuma shugabanci da jagorancin jama’a. Za su kasance ne a
jami’0’in Kasar Amirka, har na tsawon makonni shida, game da wadannan fannonin. Wadansu za su yi almajirci, a Kasar ta Amirka. Dukansu za su halarci taro, a nan, Birnin Washington DC, da ya hada har da Shugaba
Obama. Amma, yanzu, akwai wani mabudin sanin irin tambayar da ka yi, wadannan shugabannin matasan za su dawo Kasashensu, kuma za su rika hulda da juna, game da ci gaba da tallafa wa damar kowane fanni. Alal
misali, idan shugaban matasa ya halarci harkar kasuwanci ne da ciniki, da zarar ya dawo Kasarsa, muna sa ran zai yi aiki da manyan kamfanonin waje da na cikin gida, da za su wadata shi da gurbin Kara Kwarewa, da
kuma Karin masaniyar harkokin gudanar da horo da Karin dama. Muna da wadansu manyan kamfanonin Kasar Amirka da kuma na Afrika, da suka yi alkawarin wadata irin wannan damar da kuma horon, ga wadannan
shugabannin matasan na Afrika. Don haka, wannan al’amarin mai dorewa ne, ga taimaka ma su. Idan wani ya shiga harkar shugabancin jama’a, to, zai ci gaba da hulda da su ne. Za mu ci gaba da Kawance da Kungiyoyi
masu zaman kansu, da masu yi wa jama’a hidima, kazalika da bayar da dama da kuma Karin Kwarewa. Har ila yau, za mu bayar da Karin kudaden da shugabannin matasan za su kammala samun jarin fara harkokin
kasuwanci, da inganta harkokin hidima, don zama wata hanyar tallafa ma su, da zarar sun dawo Kasashensu. Kuma, ga wadanda suke da sha’awar harkokin gudanarwa, za mu hada hannu da gwamnatoci, don bayar da
damar samun aikin gwamnati, a ma’aikatun dake daukacin gwamnatin, da za ta wadata bayar da damar ga shugabannin matasan da, kai-tsaye, suka Karfafa cibiyoyin mulkin demokradiyyar da muke ganin suke da
muhimmanci, domin a kowane fanni, a samu damar, a Afrika, game da ci gaban koyar da basirar shugabanci, da Karin Kwarewa, ko maye gurbi. Ba kuma, dole, dukan wanda ya shiga shirin na Kungiyar Birnin
‘Washington zai nemi Karin Karewa ba, ko maye wani gurbi, na musamman, da zarar ya dawo Afrika, amma, muna son wadata, da dama, daga wadanda suka shiga shirin na Kungiyar Birnin Washington, da irin Karin K
warewar, ta hanyar Kawance da gwamnatoci, da Kungiyoyin tattalin arziki da kuma harkokin kasuwanci, da dama.

Don haka tambayarka, game da yankin, tana da muhimmanci, domin cibiyoyin yankin na iya tsoma baki ga wadata horo ko Karin Kwarewa, ko wata damar da gwamanti za ta iya. Wani al’amari ne, wanda za mu so, na K
ara tantaunawa, game da ganin shirin ya bunKasa, kamar yadda muke lura da Karin cike gurbi, da tallafa wa jami’an matasan. MaKasudin al’amarin shine a tabbatar da bayan an samu Kwarewar, a Kasar Amirka, to, wad'
annan shugabannin matasan, dake dawowa, ga jama’arsu, a Afrika, su yi amfani da basirar da za ta Kara bayar da dama da kuma Karin Kwarewa da kuma cike gurbin, don inganta harkokin kasuwancinsu, da kuma ganin
sun tsoma baki da kuma yin aiki, a gwamnati, su kuma zama ma’aikata, su kuma shiga ciki da ci gaba da harkokin shugabancin rayawa, da kuma tabbatar da basirar ga Kungiyoyi da kuma jama’arsu.

Mai Gabatarwa: Na gode. Tambayarmu, ta gaba za ta fito ne daga Birnin Nairobi, na Kasar Kenya.

Tambaya: Nine Jeremiah Kiplagat. Ina dauko wa jaridar Daily Nation labaru ne. Tambayata, kusan ta yi kama da ta wanda ya kira daga Birnin Dar es Salaam, amma, ina son sanin idan ka halarci wannan shirin, ina za ka
dumfara, don ganin jama’a sun amfana da irin basirar da ka samo, a Birnin Washington? Akwai wani shiri ne, inda, mai yiwuwa, za ka riKa jibintar jama’ar da ka ke son koyarwa?

Shannon Green: Eh, hakika, wannan shine manufar al’amarin, wanda muna koyar da Kungiyoyi ne, ba don yau, kadai ba, har sai don nan gaba, don haka, daya daga cikin abinda muke kula da shi, shine, na bunKasa
harkokin fasaha, ta hanyar da za mu kasance tare da juna, ba wai sai jami’an shirin na Birnin Washington, su 500 ba, da suka shiga shirin, a wannan shekarar ta farko, amma, dubbai ko daruruwan shugabannin matasan da
suka nuna sha’awarsu da shirin, da kuma wadanda suka nuna sha’awar samun basirar shugabanci. Don haka, abinda muke yi, shine na gina jama’a, bisa turbar da jami’an za su samu kutsa kai ga albarkatu irin na horar da
wadansu, da kyakkyawar hanyar shugabancin fannoni, da dama, don jami’an, kansu, za a kuma samu wani bangaren da za samu damar da Grant ke magana akai. Don haka, za su ga lokacin da kamfanin dake Afrika zai ga
irin Karin Kwarewa da ake samu a Shirin Birnin na Washington. Za su ga lokacin da Asusun Kasar Amirka na BunKasa Afrika ke bayar da damar samun kudade, da inda za su rika neman tallafin zuba jarin dake da
amfani. Wannan kuma shine hanya daya, daga cikin hanyoyin da za mu ci gaba da hulda da juna. Bugu da Kari, da zarar jami’in ya dawo Afrika, kamar yadda Grant ya bayyana, za a samu Kungiyoyin da suka hada da
Jjami’an gwamnatin Kasar Amirka, da wadanda suka Kunshi kamfanoni, da wadanda suka hada da Kungiyoyin jama’a, da wadanda suke da Kungiyoyin shugabancin, da tuni, suka dukufa a nahiyar, da wadanda harkokin K
ungiyoyinsu za su fara, a wani rukuni, a Kasar da kuma daukacin nahiyar. Don haka, manufarmu tana da yawan da za mu kakkafa Kungiyoyin da za su ci gaba da shiga harkoki da kuma ci gaba da zuba jarin da zai bunk
asa, ya ma cika ya batse, a wani lokacin. Kuma manufa, a nan, ita ce, jami’an musamman wadanda ke cikin wannan shirin, za kasance suna baibaye da juna, a daukacin Kasashe, da dukan sassa, da jinsi, ta hannun hadadd’
un Kungiyoyi da kuma muhimman Kungiyoyi.

Grant Harris: Ina da wani bayanin dake da muhimmanci game da KoKarin yin baibayin. Kamar yadda aka ambata, a farko, akwai al’amurra fiye da dubu biyu, dake faruwa a Afrika, don zama wani bangare na fadada
Shirin Shugabancin Matasan a Afrika, da kuma wanda ya Kunshi dimbin harkokin da ofisoshin jakadancinmu da Kananan ofisoshin jakadancin ke daukar nauyi, wadanda kuma sune manyan harkoki, a Kasar Amirka,
kamar dai irin yadda Shugaba Obama ya dauki baKuncin Taron Zaure, na 2010. Yanzu mun ga yadda shugabannin matasan ke da alaka da juna, ta hanyar harkoki, inda fannoni daya, bayan daya, ke kawo canji, da yadda
suke gudanar da ayyukansu da na Kungiyoyinsu, da na harkokin kasuwancinsu, ya zuwa wani matsayi, lokacin da suke hulda da sauran shugabannin matasa, musamman a wadansu Kasashe. Mun ga mutanen da muka sadu
da su a harkokin da harkokin hulda taimakon kai da kai, kamar irin yadda ake ganin kawo kayayyaki, zuwa kasuwar Kasashe da dama, a farashin da ya dace. Mun ga mutanen da muka sadu da su, da yadda ake kafa K



ungiyoyi masu zaman kansu, dake bayar da shawarwari game da ‘yancin matasa. Mun ga su, suna yin al’amurra, da dama, amma, har ma da yin amfani da muhimmancin hadin kai, da tarurrukan sauran shugabannin
matasa, a daukacin nahiyar.

Mai Gabatarwa: Na gode. A halin yanzu muna da tambayoyi biyar, a cikin layi. Zan kira mai tambaya na gaba, amma ina son in tunatar da kowa cewa, idan kana son yin tambaya, to, a latsa alamar ‘star one’. Muna da
masu tambaya, a cikin layi daga biranen Accra da Lagos da Kinshasa da Nairobi da kuma na Karshe, da zan kira, yanzu, ita ce Binta Sagna, daga Kasar Senegal. Ga sauran, za mu yi KoKarin miKa tambayoyinsu, kuma wad'
anda ba a su a cikin layi, na iya aiko da saKonni ta yanar-gizo mai suna afmediahub@state.gov ku sanar da mu kuma cewa, kuna aiko da tambaya. Na gode, kuma bari in tafi zuwa ga Binta Sagna.

Tambaya: Na gode Kwarai. Ina son, da farko, in bayyana cewa, Shirin YALI, wani shiri ne, mai ban sha’awa. Na gode, Kwarai, da wannan tunanin. Tambayata ita ce, shirin na YALI na shugabannin Afrika ne, kadai.
Dukan shugabannin Afrikan dake zaune a Rasashen waje fa, ko shugabannin matasan dake son kawo canji a Afrika. Akwai wani shirin kuma na daban?

Grant Harris: Kuma dai zan ce, sautin tarho na, bai kai yadda na ke bukata ba. Shannon ka ji abinda mai magana ke cewa, ko mai tambaya za ta iya maimaita tambayarta?
Shannon Green: Ina tsammanin kina tambaya ne game da shugabannin dake wajen nahiyar Afrika, dake bukatar bayar da gudunmawarsu ga Afrika, ko wadanda, mai yiwuwa, suka wuce shekarun da ake bukata. Gaskiya
ne?

Tambaya: Haka ne. Ni Bafaransa ce, daga Kasar Senegal kuma muna da shugabannin matasa dake zaune a Kasashen waje, kuma muna da bukatar kasancewa a cikin wannan shirin.

Shannon Green: A halin yanzu ba mu tunanin 6ullo da wani shirin, ta hanyar da ki ke bayani, amma, hakika, Shugaba Obama, ya dage kan inganta magadanmu, a dukan fadin duniya, da ma na Kasar Amirka, har ma da

suaran yankuna, don haka, kwanan nan an ambaci Shirin Shugabannin Kudu masu Gabashin Yankin Asiya, inda shugaban ya bayyana cewa, za a tattara shugabannin matasa 150, a Birnin Manila. Wannan kuma shine

matsaki na gaba, na Shirin Shugabannin Matasa, kuma muna da niyyar fadada shi, a sauran yankuna, kuma, saboda irin yadda ake kashe kudade, wajen fadada shi, shugabannin, na gaba, ba mu da wani shiri na
dake cikin zuk na taimaka wa shugabannin dake zaune a wajen Afrika, dake bukatar bayar da gudunmawa ga Afrika.

Mai Gabatarwa: Na gode. Tambayarmu za ta koma Birinin Accra, na Kasar Ghana.

Tambaya: Nine (ba a ji sosai), mai dauko wa jaridar (ba a ji sosai). Ka ambata cewa, a halin yanzu, kun samu takardun bukata har dubu 40. Ina son in fahimci, ta yaya wadanda ba su samu shiga cikin mutane 500 da ake
bukata ba, za su sake samun damar rubuta takardun bukatun. Suna da damar da za su sake rubutawa?

Shannon Green: Yawan mutane dubu 40, da na ambata, shine yawan takardun bukatar da muka samu, da za mu fara da su. A halin yanzu an kammala bincikar dubu bakwai, kuma, mai yiwuwa, mutane su sake rubutawa, a
shekaru ma su zuwa. A gaskiya, muna fara kuma muna tsammanin mutanen da ba su damar shiga ba, za su sake rubutawa. Nufinmu shine, wannan ba shine fallen Karshe ba, a wannan shekarar, amma, za a ci gaba, kuma
al’amarin zai fadada, a nan gaba. Don haka, burinmu, da ku, zai zama irin Kwarin gwiwar da za mu bai wa mutanen da ba su samu damar shiga ba, a wannan shekarar, na da su sake rubutawa, kuma, kamar yadda na
ambata, muna tunanin irin yadda za mu rungumi wadannan masu takardun bukatun, da ba su samu shiga ba, ta wata hanyar, kamar yadda na ce, za su samu shiga, wannan shirin da muke fadadawa. Har ila yau, muna
kallon wadansu hanyoyin da za mu bi, a wannan nahiyar, na kasance tare da dimbin wadanda suka nemi shiga shirin, amma, ba su samu shiga ba, a bana.

Mai Gabatarwa: Tambayarmu, ta gaba, za ta fito ne daga Birnin Lagos, na Nijeriya.

Tambaya: Sunana Kehinde Adeaga, nine editan harkokin kasuwanci, a Gidan Rediyon FM na Rainbow. Tambayata ita ce, ina son in san wace irin garabasa wadanda suka shiga shirin Kasashen za su samu, kuma ina son in
san nawa ake kashewa, kuma menene tasirin shirin, ga ainihin ci gaban Afrika?

Shannon Green: To, ina tsammanin zan iya amsa wannan. Idan za mu iya dan kaucewa, kadan, ina tsammanin, kamar yadda Grant ya bayyana, wannan shirin na YALI yana da tarihi, tun cikin 2010. Abinda muka gani, da
kuma abinda muke tunani, ya wuce haka, domin Shirin na Birnin Washi; shine don st b i su koma K 3 sun kuma fara gudanar da ayyukan agaji, da ayyukan kasuwanci, da yin ayyuka a ma’aikatu, da, a
gaskiya suke gabatar da kawo canji da sake fasali, don haka, tunaninmu yana da yawa, bisa ga irin yadda muke wadata su da basira, da taimako da kayayyakin aikinda Kungiyoyin sauran shugabannin cikin Amirka da waje,
da sauran nahiyar za su samu damar da za su canja fasalin harkoki, masu amfani, a kowane fanni.

Alal misali, mukan yi hasashen cewa, idan jami’an shirin na Birnin Washington suka koma gida, za su iya 6ullo da wadansu dubaru, a Kasar a Amirka, da za su Kara wa Kungiyoyinsu Karfi, yadda ya kamata, da dorewarsu
da kuma muhimmancinsu, da Karfafa cibiyoyin mulkin demokradiya, a Kasashensu, da kuma yi wa jama’a hidima, yadda ya kamata. Ga kuma jami’an da ska shiga shirin, a harkokin gudanarwa, su ma, za su kai tunaninsu
da basirar da suka koya, ta hannun wannan shirin, domin kyautata al’amurra, a ma’aikatu da Kungiyoyi da Bullo da canji, alal misali, jadadda muhimmancin shugabanci, da nuna gaskiya da gudanar da shugabanci na gari,
da kuma kula da abokan hulda.

Kuma, dukan jami’in da ya shiga wannan shirin, a harkokin kasuwanci ko ciniki, zai iya jibintar ‘yan kasuwa, daga Amirka, ya kuma samu Karin Kwarin gwiwa daga shugabannin Afrika, wannan kuma na iya sa ya samu
damar samun wata damar, ta jari da zai je gida da shi, da zai amfani harkokin kasuwanci ko ya fadada harkokin ciniki da 6ullo da sababbi. Don haka, akwai abinda muke tunani da dama, game da haka. Ina tsammanin ka
ambaci wani abu, game da yawan kudaden da ake kashewa. Ban tsammanin na fahimci abinda ka ke nufi ba. Ga wadanda ke shiga shirin, dukan abinda za su bukata, gwamnatin Kasar Amirka ce ke bayarwa, ko kuma ta
hannun jami’o’i da kamfanoni. Don haka, babu wani kudaden da masu shiga shirin ke kashewa. Ina fata na amsa tambayoyinka.

Mai Gabatarwa: Na gode. Muna da tambaya ta Rarshe. Tambayar kuma za ta fito ne daga Birnin Kinshasa, na Jumhuriyar Demokradiyyar Kasar Congo.

Tambaya: Sunana Huguette Yeta. Ina aiki ne, a Gidan Telebijin na Numerica Television, dake Jumhuriyar DRC. Na ji komai game da shirin na YALI. A nan, Jumhiryar DRC, da wuya ka samu wani shugaban matasa dake
da shekaru tsakanin 25 zuwa 35, wanda ya cika sharuddan wannan shiri na YALL. Me ya sa ba za a Kara shekarun ya zuwa, misalin 40 ba, kuma ina son sanin, me ya sa tsofaffin daliban, daga Gwamnatin Amirka, ba za su
iya sake neman shiga shirin ba.

Shannon Green: A karon farko, tambayarka ta nuna muna da kusan masu neman shiga shirin, har kusan 600, daga Jumhuriyar ta DRC, wadanda suka cika sharudda, a halin yanzu, kuma ina ganin akwai masu yawa, dake
da sha’awar rubuta shiga shirin. Ta dayan Bangaren, ba tsofaffin daliban shirin gwamnatin ta Amirka ba ne, ba za su sake rubutawa ba, amma, don muna fadada shirin ne, da kuma yawan wadanda ake son su amfana da
shirin. Ba Karamin aiki muke yi ba, na KoKarin kai wa ga jama’a da dama, da sassan da ake tsamo mutane, da kuma wadansu shirye-shirye, don haka ba a hana tsofaffin dalibai shiga ba, ta kowa fanni, amma muna Rara
jadadda samun sababbin shugabanni ne, a cikin shirin, wadanda ba su samu damar cin gajiyar shirye-shiryen ba, a da.

Mai Gabatarwa: Idan ba ku damu ba, za mu Kara tambaya daya, daga Birnin Maseru, na Kasar Lesotho, kuma ba mu samu damar da za mu kira su ba, har yanzu, idan sun shirya, to, muna son jin tambayar Karshe daga
gare ku.

Tambaya: Muna godiya, Kwarai. Ina so ne in gane, shin shirin za a gudanar da shi ne, a Birnin Washington, ko kuma za a rarraba masu halartarsa ne a Kasar Amirka?

Shannon Green: Dukan jami’o’i da kolejojin dake daukar dawainiyar masu halartar shirin, da kuma shirin shugabancin na makonni shida, suna warwatse ne, a cikin Kasar Amirka, kuma duk za su taru ne a Birnin
‘Washington DC, domin taron. Ban sani ba, idan mun ambata haka, amma jami’ai 100, daga cikin jami’ai 500, na shirin za su samu damar zaunawa a Kasar Amirka, na Karin makonni takwas, don Kara samun Kwarewa, ko
abinda za mu kira samun Kwarewa, kuma ta haka, za su shiga cikin Kasar, domin hukumomin da za su karbi baKuncin shirin, za su fito ne, daga kamfanoni da Kungiyoyin jama’a, da kuma Kungiyoyin masana, da sauransu,
dake warwatse a cikin Kasa.

Grant Harris: Ina tsammanin, kamar yadda muke nanatawa, ina son in bayyana cewa, a madadin Shannon da ni kaina, ina godiya, matuKa, da kuka kasance tare da mu, a wannan lokacin, domin sanin komai game da
wannan shirin, wanda ke ba mu sha’awar gaske. Babban al’amari game da wannan shine, mun sha bayyana cewa, Shugaba Obama ne, da kansa, ke tallafa wa shirye-shiryen shugabannin matasan na Afrika, wanda kuma
wani ginshiKi ne, na manufofinmu a Afrika da dagewar Kasar Amirka, wajen Kulla Kawance da Kasashen Afrika da ci gaban matasa, na samun biyan bukatun burinsu da kuma tallafa wa ci gaban tattalin arziki da Karfafa
cibiyoyin mulkin demokradiya, da ciyar da dukan bukatunmu gaba. Don haka muna godiya da kuka dauki lokacin da muka yi magana da ku. Mun gode.

Mai Gabatarwa:Wannan kuma shine Karshen zantawar. Ina son gode wa dukan wadanda suka yi jawabai, da wadanda suka kira mu. Idan kuma akwai wata tambayar, game da wannan shirin, to, a tuntube mu, a Shafin
Yanar-gizon Yankin Afrika, mai suna afmediahub@state.gov. Na gode.



